საქართველოს საგარეო საქმეთა სამინისტროს
საერთაშორისო სამართლებრივი დეპარტამენტის
დირექტორს ქალბატონ ირინე ბართაიას

ქალბატონო ირინე,
თქვენი 2017 წლის 2 ივნისის № 01/20546 წერილის პასუხად, რომელიც ეხება „მექსიკის შეერთებული შტატების მთავრობასა და საქართველოს მთავრობას შორის განათლებისა და კულტურის სფეროში თანამშრომლობის შესახებ“ შეთანხმების პროექტს, საქართველოს შრომის, ჯანმრთელობისა და სოციალური დაცვის სამინისტროს კომპეტენციის ფარგლებში, მიზანშეწონილად მიგვაჩნია, რომ შეთანხმების პროექტში აღნიშნული ტერმინი ,,მოხუცი" რედაქციულად ჩასწორდეს და შეიცვალოს  ტერმინით ,,ხანდაზმული", ასევე პროექტის XVI მუხლში ჩამოთვლილი პირთა კატეგორიები შესაბამისობაში მოვიდეს საქართველოს კანონმდებლობით განსაზღვრულ ტერმინებთან, მაგ. ,,შეზღუდული შესაძლებლობების მქონე პირები‘‘ და ა.შ. ამასთან, ბუნდოვნად გვესახება თუ რა შეიძლება მოიაზრებოდეს ტერმინ ,,ძირძველ მოსახლეობაში‘‘.
პროექტის XVIII მუხლის პირველ პუნქტში წინადადებას - ,,წინამდებარე შეთანხმების მიზნების მისაღწევად, მხარეები ერთობლივად შეიმუშავებენ ორწლიან ან სამწლიან პროგრამებს, ორივე ქვეყნის პრიორიტეტების გათვალისწინებით, განათლების, კულტურისა და სოციალური განვითარების სფეროებში თავიანთი გეგმებისა და სტრატეგიების საფუძველზე‘‘ -  მართებულად მიგვაჩნია, დაემატოს სიტყვები ,,საჭიროების შემთხვევაში‘‘.

